
					ఈ పుట అచ్చుదిద్దబడ్డది




		
గద్యపద్యవిధానంబులును, దివిజర్షభప్రవర్షితదేవతరుప్రసూనంబులును, దేవవిమా

నంబులును, నిరంతరమహోత్సవలీలాముహూర్తవత్ప్రమథభటసంతానంబులును,

బృందారకసుందరీసందోహపరివేష్టితచిత్రమణివితానంబులును, ననూనంబు లై

చెలంగ నందికేశ్వరారూఢుండై, యభినవవైభవంబువ శంఖదేవునగరు బ్రవేశించి,

యచ్చట వాహనంబు డిగ్గి, వివాహమంటపాభ్యంతరంబు సొచ్చి, సముచిత

పీఠాగ్రంబున సుఖాసీనుఁడై యున్నసమయంబున.

	ఉ.	
అంగన లొక్కకొందఱు ప్రయత్నముతోడ నలంకరించి యు

త్తుంగవివాహవేదికి వధూమణిఁ దోడ్కొని తెచ్చి వేడ్క ను

ప్పొంగుచు నున్నయాచకులు భూసురముఖ్యులు నప్పురాంతకున్

గంగను బెండ్లిపీట నిడి కంకణముల్ దగఁ గట్టి రంతటన్.

	గీ.	
శంఖదేవుండు దేవతాసార్వభౌముఁ, డగుమహాదేవునకుఁ బ్రియం బలరఁ గాళ్లు

గడిగి తనముద్దుబిడ్డను గంగ నపుడు, ధారవోసె నిలింపబృందములు వొగడ.



	 107







	వ.	
అప్పుడు.

	సీ.	
సిరియను వాణియుఁ జెలఁగి సేసలఁ జల్ల గురుఁ డొజ్జయె లగ్న మరసి తెలుప

హరియు బ్రహ్మయఁ బెద్దలై పనుల్ సమకూర్ప శ్రుతివాక్యములు వసిష్ఠుఁడు వచింప

శచియు నరుంధతీసతి నివాళు లొసంగ రంభోర్వసులు వింతరవళి నాడఁ

దుంబురునారదుల్ దొడరి గానము సేయ దేవదుందుభులు మేల్ ఠీవి మెఱయ



	 







	గీ.	
హర్షమున విశ్వకర్మ దా నంది యిచ్చు, కసకమంగళసూత్రంబు గంగయరుతఁ

గట్టి శుభ మొందె నసమానగరిమ మెఱయ, సకలభువనాధిపతి యైనశంకరుండు.

	గీ.	
హరునితలన్ గంగయు న, త్తరుణిశిరంబున హరుండు దమిమీఱఁగ వా

విరిముత్తెపుఁదలఁబ్రా ల్వో, సిరి చిఱునగవులు దర్ప శివకరలీలన్.

	వ.	
అట్లు విధ్యుక్తప్రకారంబున వివాహం బొనరించి, కంకణబంధంబు వెడలించి యు

న్నంత నొక్కనాఁ డొక్కశుభముహూర్తంబున.

	సీ.	
ఘనసారహిమనీరగంధసార మపారమృగనాభికామోదమేదురంబు

మణిమయపర్యంకమంజూషికాసాలభంజికాపుంజవిభ్రాజితంబు

తపనీయముక్తావితానకళావికావ్యజనదర్పణచామరావృతంబు

కాలాగరుదశాంకకౌళికసామ్రాణికాధూపవాసనాగంధిలంబు



	 







	గీ.	
వీటికావేటికాజాలవిలసితంబు, కజ్జలకరండమండలాఖండరత్న

దీపసంతానదీపితోద్దీపితంబు, నైనయొకకేళికాగృహాభ్యంతరమున.



	 112












[image: ]

[image: ]

"https://te.wikisource.org/w/index.php?title=పుట:శివలీలావిలాసము.pdf/34&oldid=408433" నుండి వెలికితీశారు


					వర్గం: 	అచ్చుదిద్దబడినవి




				

			
			
		

		
			

		 ఈ పేజీలో చివరి మార్పు 25 జనవరి 2023న 01:59కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

